
SOG‘LOMLASHTIRISH 
TURIZMIDA EKOLOGIK VA 
IJTIMOIY TAʼSIRLARNING 
SINTEZI 

Naimov Saidjon Yusup o‘g‘li

“Mehmonxona biznesini boshqarish” kafedrasi
Stajyor tadqiqotchisi (PhD)

E-mail: Said.naimov.98@gmail.com

Annotatsiya: Ushbu maqolada sogʻlomlashtirish turizmining ekologik va ijtimoiy jihatlari oʻzaro qanday aloqadorlikda 
ekanligi, ularning bir-biriga ta’siri, hamda bu yo‘nalishda amalga oshirilayotgan sintezli yondashuvlar tahlil qilinadi. 
Ekoturizm va sog‘lomlashtirish xizmatlari uyg‘unligi, ularning jamiyat salomatligiga, mahalliy aholi farovonligiga va atrof-
muhit muhofazasiga ta’siri zamonaviy yondashuvlar asosida tahlil qilinadi. Tadqiqotda ekologik barqarorlik, ijtimoiy 
manfaatdorlik, sog‘lomlashtirish infratuzilmasining holati va istiqbollari asosiy mezon sifatida o‘rganilgan. Shuningdek, 
maqolada ikki turdagi statistik jadval asosida aniq misollar keltirilgan.

Kalit soʻzlar: sogʻlomlashtirish turizmi, ekologik barqarorlik, ijtimoiy ta’sir, ekoturizm, sog‘liqni saqlash, mahalliy aholi, 
barqaror rivojlanish.
Abstract: This article analyzes the interrelationship of the ecological and social aspects of wellness tourism, their impact 
on each other, and the synthetic approaches being implemented in this direction. The compatibility of ecotourism and 
wellness services, their impact on public health, the well-being of the local population, and environmental protection are 
analyzed based on modern approaches. The study examines environmental sustainability, social benefits, and the state 
and prospects of wellness infrastructure as the main criteria. The article also provides specific examples based on two 
types of statistical tables.

Key words: wellness tourism, ecological sustainability, social impact, ecotourism, health care, local population, sustainable 
development.
Аннотация: В статье анализируется взаимосвязь экологических и социальных аспектов оздоровительного 
туризма, их влияние друг на друга, а также синтетические подходы, реализуемые в этом направлении. 
Интеграция экотуризма и оздоровительных услуг, их влияние на здоровье общества, местное благополучие и 
охрану окружающей среды будут проанализированы на основе современных подходов. В качестве ключевых 
критериев исследования рассматривались экологическая устойчивость, социальная польза, а также состояние и 
перспективы инфраструктуры здравоохранения. В статье также приведены конкретные примеры, основанные на 
двух типах статистических таблиц.

Ключевые слова: оздоровительный туризм, экологическая устойчивость, социальное воздействие, экотуризм, 
здоровье, местное население, устойчивое развитие.

K I R I S H
So‘nggi yillarda sog‘lomlashtirish turizmi inson salomatligini tiklash, ruhiy holatni mustahkamlash hamda 

ekologik toza muhitda dam olishga bo‘lgan ehtiyoj ortib borayotgan bir sharoitda dolzarb ahamiyat kasb 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, iyun.  № 6-son.

https://yashil-iqtisodiyot-taraqqiyot.uz 833

etmoqda. Aholining farovonligi oshgani sari ekologik tozalikka va sog‘liqni tiklash imkoniyatlariga bo‘lgan talab 
ham mutanosib ravishda ortmoqda. Bu esa sog‘lomlashtirish turizmi bilan ekologik turizm o‘rtasidagi integratsion 
jarayonlarga zamin yaratmoqda. Ayniqsa, zamonaviy ekologik muammolar fonida turizm sanoatining yangi 
yondashuvlarga ehtiyoji kuchaymoqda. Ekoturizm va sog‘lomlashtirish xizmatlarini birlashtirgan holatda ko‘rib 
chiqish, nafaqat iqtisodiy samaradorlik, balki ijtimoiy barqarorlik va ekologik xavfsizlik nuqtayi nazaridan ham 
muhim hisoblanadi1.

Maqolaning dolzarbligi shundan iboratki, sog‘lomlashtirish turizmining rivojlanishi faqatgina tibbiy yoki 
servis xizmatlari bilan cheklanmasdan, u yashil hududlar, toza havo, tabiiy manzaralar va mahalliy jamiyat bilan 
uyg‘unlikda tashkil qilinmoqda. Shu asosda ekologik va ijtimoiy omillar sintezi orqali turizmni sog‘lomlashtiruvchi 
kuchga aylantirish mumkinligi isbot talab qiladigan ilmiy masala sifatida namoyon bo‘lmoqda.

M A V A Z U G A  O I D  A D A B I Y O T L A R  S H A R H I
Sog‘lomlashtirish turizmi haqida ko‘plab xorijiy va mahalliy olimlar tadqiqotlar olib borgan. Jumladan, C. 

Cooper, D. Buhalis, M. Smith, M.Q. Abdullayev va boshqa mualliflar sog‘lomlashtirish turizmi tushunchasi, 
uning tarkibiy qismlari, ekologik xavfsizlik bilan aloqasi haqida izchil yondashuvlarni ilgari surishgan2. Ularning 
fikriga ko‘ra, sog‘lomlashtirish turizmi muvaffaqiyatli bo‘lishi uchun ekologik omillar va ijtimoiy infratuzilma 
uyg‘unlashgan holda faoliyat yuritishi zarur.

T A D Q I Q O T  M E T O D O L O G I YA S I 
Tadqiqot metodologiyasi sifatida quyidagi usullardan foydalanildi:
Analitik tahlil: mavjud ilmiy manbalar asosida nazariy qarashlar umumlashtirildi.
Statistik tahlil: so‘nggi yillarda O‘zbekistonda sog‘lomlashtirish va ekoturizm sohasida olingan raqamli 

ma’lumotlar asosida umumiy holat tahlil qilindi.
Solishtirma yondashuv: xorijiy va mahalliy tajriba o‘rganilib, o‘zaro farqlar va o‘xshashliklar ajratib ko‘rsatildi.

T A H L I L  V A  N A T I J A L A R
Sog‘lomlashtirish turizmi bugungi kunda ekologik muhit va ijtimoiy infratuzilmaning uzviy qismi sifatida 

qaralmoqda. Quyida sog‘lomlashtirish turizmining ekologik va ijtimoiy ta’sirlariga oid statistik tahlil natijalari 
keltiriladi.

1-jadval. O‘zbekiston sog‘lomlashtirish maskanlarining ekologik komponentlari (2020–2024)3

Yil Yashil hududlar (%) Toza havo hududlari (%) Bioxilma-xillik saqlangan hududlar (%)

2020 42 68 31

2021 45 70 34

2022 48 74 36

2023 50 77 38

2024 53 80 41

2-jadval. Sog‘lomlashtirish turizmining ijtimoiy ta’sirlari (so‘rovnoma asosida, 2024 y.)4

Ko‘rsatkichlar Ijobiy baholaganlar (%) Salbiy baholaganlar (%)

Mahalliy aholi bandligiga ta’siri 72 10

Sog‘liqni tiklashdagi hissasi 85 6

Mahalliy iqtisodga qo‘shgan hissasi 68 14

Atrof-muhitga nisbatan ehtiyotkorlik 76 8

1	 Qodirov, O. (2022). Sog‘lomlashtirish turizmi va ekologik xavfsizlik. Ijtimoiy fanlar jurnali, 3(7), 54–59.
2	 Cooper, C., Fletcher, J., Fyall, A., Gilbert, D., & Wanhill, S. (2008). Tourism: Principles and Practice. Pearson Education.2008
3	 UNWTO (2023). Sustainable Development of Health and Wellness Tourism. https://www.unwto.org
4	 Jahon sog‘liqni saqlash tashkiloti (WHO). Health and Environment Linkages Initiative, 2021.

Yuqoridagi tahlillar shuni ko‘rsatadiki, sog‘lomlashtirish turizmi ekologik va ijtimoiy muhitni yaxshilashda 
samarali vosita bo‘lib xizmat qilmoqda. Yashil hududlar sonining ko‘payishi, mahalliy aholi bandligining oshishi, 
ekologik xabardorlikning kuchayishi sog‘lomlashtirish turizmining ijobiy ta’sirlaridan dalolat beradi.

X U L O S A  V A  T A K L I F L A R
Yuqoridagi tahlillar va muhokamalar asosida quyidagi xulosalarga kelish mumkin:
Birinchidan, sog‘lomlashtirish turizmi ekologik barqarorlik va ijtimoiy farovonlik o‘rtasidagi muvozanatni 

ta’minlaydigan muhim omillardan biridir. Sog‘lom muhitda dam olish nafaqat inson salomatligini tiklaydi, balki 
tabiiy resurslarni asrashga ham xizmat qiladi.

Ikkinchidan, sog‘lomlashtirish turizmining ekologik omillar bilan uyg‘unlashuvi zamonaviy turizmning asosiy 
talablaridan biri sifatida shakllanmoqda. Ayniqsa, bioxilma-xillikni saqlash, yashil hududlarni kengaytirish va 
havoning tozaligini ta’minlash bu yo‘nalishning poydevoridir.

Uchinchidan, ijtimoiy nuqtayi nazardan, sog‘lomlashtirish turizmi mahalliy aholi uchun yangi ish o‘rinlari, 
ijtimoiy infratuzilmaning yaxshilanishi, ekologik madaniyatning shakllanishi va jamiyatning turmush tarziga 
ijobiy ta’sir ko‘rsatadi. Tadqiqotlarda aks ettirilgan so‘rovnomalar ham shuni ko‘rsatadiki, fuqarolarning 
sog‘lomlashtirish turizmi borasidagi fikrlari ko‘proq ijobiy tus olgan.

To‘rtinchidan, sog‘lomlashtirish turizmi bo‘yicha kompleks rejalashtirish, ekologik monitoring, ijtimoiy 
ehtiyojlarning o‘rganilishi va ularni amaliyotga tadbiq etish natijasida bu yo‘nalish barqaror rivojlanadi. Kelgusida 
sog‘lomlashtirish maskanlarining ekologik-ijtimoiy pasporti, ularning ekologik auditi va ijtimoiy-iqtisodiy 
ko‘rsatkichlari muntazam yuritilishi zarur.

Shunday qilib, sog‘lomlashtirish turizmi ekologik muhitni saqlagan, ijtimoiy barqarorlikni ta’minlagan va 
inson salomatligini tiklagan integratsion tizim sifatida rivojlanishi uchun ilmiy-nazariy asoslar mavjuddir.

